
				এই পাতাটির মুদ্রণ সংশোধন করা প্রয়োজন। 
নবম অধ্যায় { ᎼᏔᏘ
যাহাতে অচিরকাল মধ্যে শিবলিন্দার ফল প্রাপ্ত হয়। এই
বিবেচনায় তৎক্ষণমাত্রেই অার একটী কালাৰূপিণী কন্যার
হষ্টি করিলেন,এবং তাহাকে বলিলেন, দেৰি এই যজ্ঞ, এবং
পিতার বিনাশের হেতু যাহা নিৰ্দ্ধারণ করি, তুমি এক্ষণেই
সেই কার্য্যে প্রস্তুত হও । পিতা পশুপতির নিন্দ স্থচক যে যে বাক্য কহিবেন, তুমি সম্পূর্ণ কটুক্তি দ্বারায় তাহার উত্তর প্রদান করিবে, তাহাতে প্রচুরতর বাশ্বিবাদ উপস্থিত হইলে তৎক্ষণেই কোপজ্জ্বলিত হইয়া যজ্ঞায় জ্বলন্ত অনলে প্রবেশ করিবে ; আমি কন্যা হইয়াছি বলিয়াই, পিতা আমার অত্যন্ত অহঙ্কত হইয়াছেন ; বিধি বিষ্ণু প্রভৃতিও যে শিবের চরণ বন্দনা করেন, সেই দেবাদিদেবের অপযশ ঘোষণা করেন ; অতএব পিতার ঐ অহঙ্কার তুমি অবিলম্বেই চুর্ণ করিবে ; তুমি যজ্ঞবহ্নিতে দেহপাত করিলেই সেই কথা শ্রবণে প্রাণনাথ নিতান্ত শোকসন্তপ্তহৃদয় হইয়া স্বয়ংই আসুন, অথবা স্বস্বৰূপ কোন জন প্রমথ গণে বেষ্টিত হইয়া এস্থলে আগমন করত বিষ্ণু প্রভৃতি যাবদীয় যজ্ঞরক্ষিতাগণকে পরাজয় করিয়া, এই যজ্ঞ, এবং পিতাকে বিনাশ করিবেন। অনুৰূপা কালীকে এই কথা বলিয়া মহাকালী অন্তহিত৷ হইলেন। তৎকালে মহাকালীর পরিষদগণ ভেরী মৃদঙ্গ প্রভৃতি নানাবিধ বাদ্যোদ্যম মহামহোৎসব এবং পুষ্পবৃষ্টি করিতে থাকিলেন। এই ব্যাপার কেবল মত শিবপরায়ণ সাধু জনেরাই জানিতে পরিলেন, তদব্যতীত দক্ষ, কি তৎপক্ষীয়, কি দেবতা, কি মহর্ষিগণ, কেহই অবগম করিতে পারিলেননা। তাহারা মনে করিলেন, সেই সতীই ক্রোধাভরে দণ্ডায়মানা

	        এই পাতাটি অন্য কোনো ভাষায় উপলব্ধ নয়।

